
  
  

वाल्मीकि टाइगर रिज़र्व में कैट स्नेक देखा गया

चर्चा में क्यों?
हाल ही में बिहार के वाल्मीकि टाइगर रिज़र्व में एक दुर्लभ और न्यूनतम विषैली प्रजाति कॉमन कैट स्नेक (बोइगा ट्राइगोनाटा) की खोज
की गई।

// 

प्रमुख बिंदु
कॉमन कैट स्नेक के बारे में:

भारतीय गामा साँप के नाम से भी जाना जाने वाला कॉमन कैट स्नेक दक्षिण एशिया में पाया जाने वाला एक पश्च-दंतधारी साँप है।
विशेषताएँ:

पतला, लंबा शरीर, चिकना, गैर-चमकदार शल्कों वाला।
पृष्ठ भाग धूसर-भूरे रंग का, हल्के टेढ़े-मेढ़े पैटर्न के साथ; पेट सफेद तथा छोटे-छोटे धब्बे।
शीर्ष पर एक विशिष्ट Y-पैटर्न वाला त्रिकोणीय सिर।
ऊर्ध्वाधर पुतलियों वाली बड़ी सुनहरी आँखें।

प्राकृतिक वास:
भारतीय उपमहाद्वीप में व्यापक रूप से पाया जाता है।
यह घने और खुले वनों, चट्टानी पहाड़ियों और झाड़ीदार वनों में निवास करता है।
यह कम से मध्यम ऊँचाई पर पेड़ों की खोहों, दरारों और घनी वनस्पतियों में छिप जाता है।

विष की विशेषताएँ:
हल्का विषैला यह स्नेक मनुष्यों के लिये कोई बड़ा खतरा नहीं है, लेकिन छोटे जानवरों को प्रभावित करता है। 

जीवनकाल: 12-20 वर्ष
आहार: इसमें मुख्य रूप से छोटे कशेरुकी शामिल हैं।
IUCN रेड लिस्ट : लीस्ट कंसर्न (LC)

वाल्मीकि टाइगर रिज़र्व (VTR)
VTR बिहार के पश्चिमी चंपारण ज़िले में स्थित है, जिसके उत्तर में नेपाल और पश्चिम में उत्तर प्रदेश की सीमा है। यह बिहार का एकमात्र बाघ
अभयारण्य है।
गंगा के मैदानी जैव-भौगोलिक क्षेत्र में स्थित इस टाइगर रिज़र्व की वनस्पति भाबर और तराई क्षेत्रों का संयोजन है।
वन्यजीवों में बाघ, भालू, तेंदुआ, जंगली कुत्ता, बाइसन, जंगली सूअर आदि शामिल हैं।
गंडक, पंडई, मनोर, हरहा, मसान और भापसा नदिया ँरिज़र्व के विभिन्न हिस्सों से होकर बहती हैं।

